
1. Իրավական ակտի ընդունման անհրաժեշտությունը. 
[bookmark: _Hlk226464822][bookmark: _Hlk232495795]«Անշարժ գույք ամրացնելու և անժամկետ, անհատույց օգտագործման իրավունքով տրամադրելու մասին» Կառավարության որոշման ընդունումը պայմանավորված է Կառավարության 2021 թվականի նոյեմբերի 18-ի N 1902-Լ որոշման Հավելված 1-ի 28.20 կետի «ՀՀ Գեղարքունիքի մարզի Վարդենիսի ԲԿ շենքի վերակառուցում» պահանջով: Գեղարքունիքի մարզի համայնք Վարդենիս, Վարդենիս քաղաք, Գայի փողոց 80 հասցեում գտնվող 0,19688 հա մակերեսով հողամասը, 392 քմ մակերեսով շինությունը, Գայի փողոց 82 հասցեում գտնվող 0,19453 հա հողամասը անհրաժեշտ է ամրացնել ՏԿԵՆ պետական գույքի կառավարման կոմիտեին և արդեն իսկ վերջինիս ամրացված ՀՀ Գեղարքունիքի մարզի համայնք Վարդենիս, Վարդենիս քաղաք,Վ. Համբարձումյան փողոց 95 հասցեում գտնվող 0,06 հա, Վ. Համբարձումյան փողոց 97 հասցեում գտնվող 0,01821 հա հողամասերի հետ միավորել որպես մեկ միավոր անշարժ գույք, այնուհետ այդ անշարժ գույքն անհատույց, անժամկետ օգտագործման իրավունքով տրամադրել «Վարդենիսի բժշկական կենտրոն» ՓԲԸ-ին (այսուհետ` Ընկերություն), որից հետո այդտեղ նախատեսվում է կառուցել նոր շենք` տարածաշրջանի բնակչությանն առավել որակով բժշկական օգնության և սպասարկման ծառայություններ մատուցելու նպատակով:
2. Առկա իրավիճակը և խնդիրները.
Չորս միավոր անշարժ գույքերից երեքը Հայաստանի Հանրապետության սեփականությունն են, որից 2-ն ամրացված են ՏԿԵՆ պետական գույքի կառավարման կոմիտեին, իսկ մեկը` «Հայաստանի Հանրապետության պաշտպանության նախարարություն» պետական հիմնարկի սեփականություն, երեքը հողամասներ են, մեկը` շինություն։ Ընկերությունն ունի շենքային պայմանների բարելավման և արդիականացման կարիք:
 Ելնելով վերոգրյալից անհրաժեշտ է նշված անշարժ գույքերն  ամրացնել, ՏԿԵՆ պետական գույքի կառավարման կոմիտեին միավորել, որպես մեկ միավոր անշարժ գույք և այն անժամկետ, ահնատույց օգտագործման իրավունքի պայմանագրով հանձնել Ընկերությանը, նոր շենք կառուցելու նպատակով։ 
3. Առաջարկվող լուծումները
Նախագծով նախատեսվում է վերը նշված անշարժ գույքերն անժամկետ, անհատույց օգտագործման իրավունքով հանձնել Ընկերությանը և այդտեղ կառուցել նոր շենք Ընկերության համար և արդյունքում կազմակերպել առավել որակով բժշկական օգնության և սպասարկման ծառայությունների մատուցում տարածաշրջանի ազգաբնակչությանը: 
    4. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
     5.Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
[bookmark: _Hlk204272426] 6. ՀՀ կառավարության որոշման նախագծի ընդունման կապակցությամբ   այլ իրավական ակտերում փոփոխություններ և լրացումներ կատարելու վերաբերյալ.
         Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա.
7. Նախագծի ընդունումը բխում է հետևյալ ռազմավարական փաստաթղթից. 
Հայաստանի վերափոխման ռազմավարություն 2050, Մեգանպատակներ «04 Առողջ և ապահով քաղաքացի»   
  Կառավարության 2021 թվականի նոյեմբերի 18-ի N 1902-Լ որոշման Հավելված 1-ի        
  28.20 կետ «ՀՀ Գեղարքունիքի մարզի Վարդենիսի ԲԿ շենքի վերակառուցում»
